
Բանալի բառեր` Հերոդոտոս, սատրապություն, Հնդկաստան, 

հնդիկներ, Ալեքսանդր Մակեդոնացի, տեղեկություններ 
 

Հին պարսկական և անտիկ աղբյուրների ուսումնասիրությունը 

ցույց է տալիս, որ Աքեմենյան տերության կազմում եղել են չորս 

հնդկական սատրապություններ` Գանդարան և Սատտագյուտիան 

Արաքոսիայի՝ «Սպիտակ Հնդկաստանի»2 արևելյան հատվածում, 

Մական` ժամանակակից Մակրանը, Պակիստանի ծովափնյա 

անբերրի շրջանում ու իրանական Բելուջիստանում և վերջապես, 

այսպես ասած, բուն Հնդկաստանը3` XX սատրապությունը, որի 

մասին տեղեկությունները սակավ են և կցկտուր, իսկ եղած 

աղբյուրներն էլ ժամանակագրական առումով հիմնականում 

վերաբերում են հետաքեմենյան դարաշրջանին: 

Այսպես, Հերոդոտոսի համար ամենաբազմամարդ ազգը 

հնդիկներն են4: Հնդկական սատրապության մասին առաջինը 

գրում է հույն պատմիչ Հերոդոտոսը. «Իսկ հնդիկները, լինելով մեզ 

                                                 
1 Պ. գ. թ., դոցենտ, ՀՀ ԳԱԱ արևելագիտության ինստիտուտի Իրանի բաժնի 

առաջատար գիտաշխատող, էլ. փոստ` hovhkhor78@mail.ru 
2 Այսպես է անվանում Արաքոսիան Իսիդոր Քարակացին (տե՛ս Muller C., 

Geographi Graeci Minores, Vol. I, Parisiis, 1855, p. 254): Հնդկական սատրապության 

մասին մանրամասն տե՛ս նաև Խորիկյան Հ., Աքեմենյան Պարսկաստանի VII 

սատրապության տեղադրության շուրջ, Արևելագիտության հարցեր (Գիտական 

հոդվածների պարբերական ժողովածու), ԵՊՀ հրատ., 2016, № 11, էջ 270-283:  
3 Fleming D., Where was Achaemenid India?, Bulletin of the Asia Institute, New Series, 

Vol. 7, Iranian Studies in Honor of A. D. H. Bivar, 1993, p. 67. 
4 Հերոդոտոս, Պատմություն ինը գրքից, թարգմանությունը Ս. Կրկյաշարյանի 

(այսուհետև` Հերոդոտոս), Երևան, 1986, V, 3: Հմմտ. Ctesias’ History of Persia: tales 

of the Orient, by L. Llewellyn-Jones and J. Robson, London and New York, 2010, p. 126. 



ԱՔԵՄԵՆՅԱՆ ՊԱՐՍԿԱՍՏԱՆԻ XX ՍԱՏՐԱՊՈՒԹՅԱՆ ՏԵՂԱԴՐՈՒԹՅԱՆ ՇՈՒՐՋ  
 

200 

հայտնի ազգերի մեջ բոլորից առավել մեծաթիվ, պարտավոր էին, 

մյուսների հետ համեմատած, բոլորից առավել հարկ վճարել՝ երեք 

հարյուր վաթսուն տաղանդ ոսկե ավազ. սա քսաներորդ նահանգն 

էր»5: Հերոդոտոսի տեղեկությունից պարզվում է, որ հնդիկները 

սատրապությունների ցանկում էթնիկական առումով 

հիշատակվում են որպես հավաքական ամբողջություն՝ 

միավորված չլինելով մեկ կամ քանի ժողովուրդների ու երկրների 

հետ6: Հնդիկները նաև միակ ժողովուրդն են, որն Աքեմենյան 

արքունիքին հարկը վճարել է ոսկե ավազով, ինչը, կարծես թե, 

խոսում է այս վարչական միավորի հարուստ լինելու մասին, 

չնայած որ, որոշ ուսումնասիրողների կարծիքով, հնդկական 

սատրապությունը չէր կարող նման վիթխարի գումար մուծել7: 

Հերոդոտոսի մեկ այլ կարևոր տեղեկության՝ Քսերքսեսի՝ 

Հելլադա արշավող բանակի ցեղային կազմի նկարագրության մեջ 

հնդիկների մասին գրված է. «Հնդիկները հագել էին բույսից 

պատրաստած զգեստներ. նրանց աղեղները եղեգնյա էին, նետերը 

նույնպես եղեգնյա, բայց երկաթե ծայրերով: Այսպիսին էր 

հնդիկների զենքը. նրանց առաջնորդում էր Արտաբատեսի որդի 

Փառնազաթրեսը»8: Հերոդոտոսի տեղեկությունից պարզվում է 

նաև, որ արևելքի եթովպացիները, այսինքն՝ XVII սատրապության 

ժողովուրդներից մեկը, արշավանքին միացված են եղել 

հնդիկներին9, սակայն, քանի որ առաջին տեղեկությունից երևում է, 

որ հնդիկներին առաջնորդել է Փառնազաթրեսը, ուրեմն 

Հերոդոտոսի երկրորդ տեղեկությունն այնքան էլ հստակ չէ: 

                                                 
5 Հերոդոտոս, III, 94: 
6 Կիլիկեցիները նույնպես միայնակ են հիշատակվում IV սատրապության 

կազմում, սակայն վերջինս ո՛չ տարածքով, ո՛չ հարկի չափով չի կարող 

համեմատվել հնդկական սատրապության հետ:  
7 Дандамаев М., Ахеменидская империя: социально-административное устройство 

и культурные достижения, Санкт-Петербург, 2013, с. 150. 
8 Հերոդոտոս, VII, 65: 
9 Անդ, VII, 70: 

Բացառված չէ, որ Քսերքսեսը արևելյան եթովպացիներին, 

այսինքն՝ հնդիկների մի խմբին10` որպես հարևաններ, կարող էր 

միավորած լինել, այսպես կոչված, բուն հնդիկների հետ, սակայն 

հույն հեղինակի տեղեկությունն ուղղակիորեն նման 

ենթադրության հիմք չի տալիս, հատկապես, որ XVII 

սատրապության կազմում հիշատակված երկրորդ ժողովուրդը՝ 

պարիկանիները, եղել են առանձին հրամանատարության տակ11: 

Պլատեայի ճակատամարտին պարսկական բանակի ռազմական 

դասավորության շարքում հնդիկները հիշատակվում են 

բակտրիացիների և սակերի միջև12, ինչը նաև աշխարհագրական 

համապատասխանություն է դրսևորում Աքեմենյան տերության 

արևելյան մասի վարչական համակարգում, եթե հնդիկներին 

տեղադրենք բակտրիացիներից արևելք: 

Ընդհանուր առմամբ Հերոդոտոսի տեղեկությունները 

հնդիկների երկրի (հին պարսկերեն Հինդուշ, սանսկրիտերեն 

Սինդհու, եբրայերեն Hdw) մասին անորոշ են. չեն հիշատակվում 

Հնդկաստանի սատրապական կենտրոնը և սատրապները13, 

հունական աշխարհագրական միտքը դեռևս ոչինչ չգիտի 

Հնդկական թերակղզու և Գանգեսի ավազանի մասին14: Օրինակ, 

պադայներ կոչված հնդիկների15 անվան մեջ ուսումնասիրողների 

մի մասը փորձել է տեսնել սանսկրիտերեն padja «չար, վատ» 

                                                 
10 Հմմտ. Страбон, География в 17 книгах (այսուհետև` Страбон), перевод, статья и 

комментарии Г. А. Стратановского, Ленинград, 1964, с. 643; Vogelsang W., The 

Achaemenids and India, in: Achaemenid History IV: Centre and Periphery, ed. by H. 

Sancisi-Weerdenburg & A. Kuhrt, Leiden, 1990, p. 104. 
11 Հերոդոտոս, VII, 68: 
12 Անդ, IX, 31: 
13Համաձայն Պերսեպոլիսի արխիվների տվյալների՝ մ. թ. ա. 499 թվականին 

հիշատակվում է Հիդուշի սատրապ Իրդուբաման (տե'ս «The Cambridge Ancient 

History», Vol. IV, Cambridge University Press, 1988, p. 207): 
14 «The Cambridge History of India», Vol. I, «Ancient India», ed. by E. J. Rapson, 

Cambridge University Press, 1922, p. 337. 
15 Հերոդոտոս, III, 99: 

նշանակությունը, իսկ մյուս մասը՝ հարավային Հնդկաստանի 

Pandyas կոչված դրավիդյան բնակչությանը16: Հնդիկների մի մասն 

էլ, ըստ էության, Հերոդոտոսի կողմից այլուր հիշատակված 

կալլատիներն են17, որոնք բնակվել են պարսիկներից հեռու՝ դեպի 

հարավ, և երբեք չեն ենթարկվել Դարեհ Ա-ին18. կալլատիների 

անունը սանսկրիտերեն նշանակում է kala «սև»19: Ինչևէ, հույն 

պատմիչի համար հնդիկների միայն մի մասն է գտնվել Աքեմենյան 

Պարսկաստանի կազմի մեջ՝ տարածվելով Ինդոսի (գետի անունից 

էլ ծագում է երկրի՝ Հինդուշի անունը20) ստորին հոսանքի 

աջափնյա շրջանում, Մուլթանի և Կարաչիի միջև, արևմուտքում 

սահմանակցելով Բելուջիստանի, արևելքում՝ Հնդկական 

անապատի, հյուսիս-արևելքում՝ Գանդարայի և 

Սատտագյուտիայի հետ21: Նշված տարածքը ներկայումս գտնվում 

է Պակիստանի կազմում: Նշենք նաև, որ Դարեհ Ա-ի՝ Պերսեպոլիսի 

արձանագրություններից մեկում (DPh) Հինդուշը հիշատակվում է 

որպես Աքեմենյան տերության ծայրարևելյան սահմանում գտնվող 

երկիր22, ինչը հաստատվում է նաև այլ աղբյուրներով: 

Համաձայն Հերոդոտոսի՝ Հնդկաստանը մ. թ. ա. մոտ 518 

թվականին23 կամ 515 թվականին24 նվաճվել է Դարեհ Ա-ի կողմից, 

                                                 
16 «A Commentary on Herodotus Books I-IV», ed. by O. Murray, A. Moreno, Oxford 

University Press. Inc., New York, 2007, p. 498. Տե՛ս նաև «The Cambridge History of 

India», Vol. I, p. 395. 
17 Հերոդոտոս, III, 38; 97:  
18 Անդ, III, 101: 
19 «A Commentary on Herodotus Books I-IV», p. 436. 
20 Olmstead A. T., History of the Persian Empire, Chicago, 1960, p. 145; Herzfeld E., The 

Persian Empire. Studies in Geography and Ethnography of the Ancient Near East, 

Wiesbaden, 1968, p. 346. 
21«The Cambridge Ancient History», Vol. IV, p. 204; “A Commentary on Herodotus 

Books I-IV”, p. 493; Vogelsang W., The Achaemenids and India, p. 98. 
22 Kent R., Old Persian. Grammar. Texts. Lexicon. 2nd ed., New Haven, 1953, p. 136. 
23 Խորիկյան Հ., Աքեմենյան Պարսկաստանի վարչական բաժանումների շուրջ, 

Երևան, 2010, էջ 13: 

որի հրամանով մինչ այդ՝ հավանաբար մ. թ. ա. 519 թվականին25, 

Սկիլաքս Կարիանդացին Կասպատյուրոս՝ ներկայիս Քաբուլ 

քաղաքից և Պակտյուիկե երկրից (հմմտ. վեդայերեն Paktah26) 

նավարկում է Ինդոս գետի հոսանքն ի վար՝ դուրս գալով 

Հնդկական օվկիանոս27: 

Քսենոփոնը հնդիկների նվաճումը վերագրում է Կյուրոս 

Մեծին28, սակայն այս դեպքում, ամենայն հավանականությամբ, 

պետք է նկատի ունենանք գանդարիներին, հատկապես որ 

Ալեքսանդր Մակեդոնացու ժամանակակիցները շարունակում էին 

մտածել, որ իրական Հնդկաստանը գտնվել է Ինդոսից այն կողմ29: 

Հնդկական սատրապության և ընդհանրապես Հնդկաստանի 

մասին կարևորագույն աղբյուրը մնում են Արիանոսը և Կուրտիոս 

Ռուփոսը, որոնց տեղեկությունները թույլ են տալիս Ալեքսանդր 

Մակեդոնացու հնդկական արշավանքի ժամանակ որոշակի 

պատկերացում կազմել Աքեմենյան տերության ծայրարևելյան 

մասի վարչական կացության մասին: Համաձայն Արիանոսի` 

Ալեքսանդր Մակեդոնացին մ. թ. ա. 327 թվականի ամռանը30 

Բակտրիայից շարժվում է հնդիկների երկիրը` անցնելով իր 

հիմնադրած Կովկասյան Ալեքսանդրիա (ներկայիս Բեգրամը31) 

                                                                                                                 
24 Frye R., The History of Ancient Iran, München, 1983, p. 104; «The Cambridge Ancient 

History», Vol. IV, p. 203. 
25 Дандамаев М. А., Месопотамия и Иран в VII-IV вв. до н.э.: Социальные 

институты и идеология, Санкт-Петербург, 2009, с. 348. 
26 «A Commentary on Herodotus Books I-IV», p. 613. 
27 Հերոդոտոս, III, 102; IV, 44: 
28 Քսենոփոն, Կյուրոպեդիա, թարգմ. Ս. Կրկյաշարյանի, Երևան, 2000, էջ 5, 35: 
29 Пьянков И. В., Массагеты, соседи индийцев, «Средняя Азия в древности и 

средневековье (История и культура)», под ред. Б. Г. Гафурова и Б. А. Литвинского, 

Москва, 1977, с. 54; Tarn W. W., Alexander and the Ganges, Journal of Hellenic 

Studies, Vol. 43, 1923, pp. 93-101. 
30 «The Cambridge Ancient History», Vol. VI, Cambridge University Press, 1994, p. 826; 

«History of Civilizations of Central Asia», ed. J. Harmatta, Vol. II, Paris, 1996, p. 73. 
31 «History of Civilizations of Central Asia», p. 70. 



ԱՔԵՄԵՆՅԱՆ ՊԱՐՍԿԱՍՏԱՆԻ XX ՍԱՏՐԱՊՈՒԹՅԱՆ ՏԵՂԱԴՐՈՒԹՅԱՆ ՇՈՒՐՋ  
 

204 

քաղաքով32: Քաղաքն իր տարածքով մինչև Կոթեն` ներկայիս 

Քաբուլ գետը33, Ալեքսանդրը, որպես սատրապություն, տալիս է 

Տիրիեսպին34, այսինքն` խոսքը վերաբերում է 

պարապամիսադների նահանգին: Արիանոսի հետագա 

շարադրանքից պարզվում է, որ Կոթեն գետից այն կողմ արդեն 

Թաքսիլի իշխանության տարածքն էր, որը կամովին ընդունում է 

մակեդոնական թագավորի գերիշխանությունը35, սակայն հետագա 

տողերում հստակ պարզվում է, որ Թաքսիլի իշխանությունը 

տարածվում էր Ինդոսից արևելք: Կոթեն գետի մոտ Ալեքսանդրի 

բանակի մի մասը շարժվում է դեպի պևկելաոտների երկիրը` 

Ինդոսի ափին` ներկայիս Չարսադդա քաղաքի շրջանում36: 

Բանակի մյուս մասը Ալեքսանդրի ղեկավարությամբ գրավում է 

ասպասիների, գուրեյցիների (գուրեյներ, հավանաբար Գարոյ՝ 

ներկայիս Փանջկոր գետի անունից37) և ասակենների 

(սանսկրիտերեն գրականության մեջ Aśvakas) երկրները, որոնք 

համապատասխանում են ներկայիս Նավագային, Բաջաուրին, 

Դիրին և Սվաթին: Այս երկրներում Արիանոսը հիշատակում է 

Արիգեյ և Մասագա-Maśakāvati (մասագետների անունի՞ց) 

քաղաքները38. վերջինս ամենամեծն էր այդ տարածքներում և 

                                                 
32 Արիանոս, Ալեքսանդրի արշավանքը, «Ալեքսանդր Մակեդոնացի» (այսուհետև` 

Արիանոս), Երևան, 1987, էջ 158: 
33 «The Cambridge History of India», Vol. I, p. 322. 
34 Արիանոս, էջ 158, 222: Ռուփոս, Ալեքսանդր Մակեդոնացու պատմությունը, 

«Ալեքսանդր Մակեդոնացի» (այսուհետև` Ռուփոս), Երևան, 1987, 561: 
35 Տե՛ս նաև Плутарх, Александр, с. 420, Избранные жизнеописания, т. II, Москва, 1987. 
36 «The Cambridge Ancient History», Vol. VI, p. 827. 
37 Бонгард-Левин Г. М., Бухарин М. Д., Вигасин А. А., Индия и античный мир, 

Москва, 2002, с. 263, 290. 
38 Արիանոս, էջ 161, 163, 165; Страбон, с. 644, 650; Diodori Bibliotheca Historica, ed. L. 

Dindorfius, Vol. III, Lipsiae, 1826, XVII, 84, 1, p. 186. 

տեղադրվում է Զիարաթի մոտ՝ Չակդարայից 16 կմ դեպի հյուսիս39: 

Ասակենների վրա Ալեքսանդրը սատրապ է նշանակում Սիսիկոտին40: 

Մասագայի գրավումից հետո մակեդոնացիները նվաճում են 

Բազիրա և Օրա քաղաքները, որոնցից առաջինը նույնանում է 

Բարիկոտին, իսկ երկրորդը` Ուդեգրամին41: Այս նվաճումներն 

ամրապնդելու համար Ալեքսանդրը Ինդոս գետից արևմուտք 

ընկած հողերը դարձնում է առանձին սատրապություն՝ 

Նիկանորոսի ղեկավարությամբ42: Արիանոսը այնուհետև 

մակեդոնական բանակի ճանապարհին հիշատակում է Ահորն 

սարը` ներկայիս Ունան, Օրոբատիդա քաղաքը` ներկայիս 

Շահբազգարհին, Էմբոլիմա քաղաքը (Ռուփոսի Էքբոլիման43)` 

անտիկ Ամբուլիման, ներկայիս Ամբելան44, Դիրտու քաղաքը: 

Ընդհանուր առմամբ հնդկական արշավանքի սկզբնական 

շրջանում Ալեքսանդրը գրավում է Կոթեն և Ինդոս գետերի միջև 

ընկած հնդկական երկրները: 

Ինդոս գետի հակառակ ափին Ալեքսանդրին հանձնվում է 

Թաքսիլա խոշոր քաղաքը45, որը, ըստ որոշ կարծիքների, 

հիմնադրել է Դարեհ Ա-ը46: Այստեղ Ալեքսանդրին 

հպատակություն է հայտնում նաև լեռնային հնդիկների` 

գանդարիների կամ, ավելի ճիշտ, սատտագյուտների թագավոր 

Աբիսարը47 կամ Էմբիսարը48: Թաքսիլայում և հարևան 

                                                 
39Литвинский Б. А., Древние кочевники «Крыши мира», Москва, 1972, с. 165; Tucci 

G., On Swāt. The Dards and Connected Problems, East and West 27, 1977, pp. 14, 42; 

«History of Civilizations of Central Asia», Vol. II, pp. 74-75. 
40 Արիանոս, էջ 193: 
41 Անդ, էջ 77: 
42 Արիանոս, էջ 166: 
43 Ռուփոս, էջ 524: 
44 Tucci G., On Swāt. The Dards and Connected Problems, p. 53. 
45 Արիանոս, էջ 174, 180: Տե՛ս նաև Страбон, с. 650. 
46 Ганковский Ю. В., Народы Пакистана, Москва, 1964, с. 69. 
47 Արիանոս, էջ 180: Հմմտ. Ռուփոս, էջ 526: Աբիսարեսի թագավորությունը 

տեղադրում են Թաքսիլայից հյուսիս, արևելքում՝ Հյուդասպես գետից այն կողմ 

տարածքներում նշանակելով առաձին սատրապ` Ալեքսանդրը 

շարժվում է դեպի Հյուդասպես գետը` ներկայիս Ջհելումը, որից այն 

կողմ Պորի (փուրու ցեղի անունից) երկիրն էր: Վերջինիս հաղթելուց 

և նրա հարևան հնդիկներին` գլավգանիկներին կամ գլավսեմներին, 

հնազանդեցնելուց հետո Ալեքսանդրը այդ տարածքները մինչև 

ներկայիս Ռավի գետը տալիս է Պորի կառավարմանը49: Վերջինիս 

հակառակորդն էր նույնպես Պոր անունը կրող ազգակից իշխանը50, 

որին Ստրաբոնը համարում է Գանդարայի տիրակալը51, սակայն 

դժվար է ենթադրել, որ Գանդարան արևելքում կարող էր հասնել 

այդքան հեռու՝ Ռավի գետը: Մյուս կողմից էլ պարզ է, որ Ստրաբոնը 

տվյալ տեղեկությունում Գանդարային տալիս է լայն 

աշխարհագրություն, այն դեպքում, երբ Գանդարան հիշատակում է 

նաև Քաբուլ գետի հովտում52: 

Այնուհետև Ալեքսանդրն անցնում է Ակեսին` ներկայիս Չենաբ 

գետը, Հիդրաոտ գետը` ներկայիս Ռավին, և շարժվում կափեյներ 

ցեղի վրա: Նրան նախ ենթարկվում են ադրաիստներ կոչված 

հնդկական ցեղերը, ապա ջախջախվում են կափեյները53, իսկ նրանց 

քաղաքը` Սանգալան (Լահորի և Ամրիտսարի մոտ) գրավվում է54: 

Մակեդոնացի աշխարհակալն իր ռազմարշավը շարունակում է 

դեպի Հիփաս (սանսկրիտերեն Վիպաշա)` ներկայիս Բեաս 

                                                                                                                 
(տե՛ս Curtius Rufus, Histories of Alexander the Great, Book 10, Transl. By J. C. Yardley, 

with Introduction and Historical Commentary by J. E. Atkinson, Oxford University 

Press, 2009, p. 91), ինչը նույնացվում է սատտագյուտների բնակության տարածքին: 

Արիանոսը (Arrian, Indica, 4) հիշատակում է աբիսարների ցեղի լեռնային շրջանը 

(տե՛ս Бонгард-Левин Г. М., Бухарин М. Д., Вигасин А. А., Индия и античный мир, 

с. 235, 263): 
48 Diodori Bibliotheca Historica, ed. L. Dindorfius, Vol. III, XVII, 87, 3, p. 190; Страбон, с. 650. 
49 Արիանոս, էջ 193; Ռուփոս, էջ 524; Страбон, с. 650; Плутарх, Александр, с. 422. 
50 Անդ, էջ 193-195: 
51 Страбон, с. 651. 
52 Անդ, էջ 649: 
53 Անդ, էջ 651: 
54 Արիանոս, էջ 196-198: 

գետը55` նպատակ ունենալով գրավել գետից այն կողմ ապրող 

հնդիկներին: Սակայն մակեդոնական բանակը հրաժարվում է 

շարունակել արշավանքը, և Ալեքսանդրը մինչև Հիփաս գետն 

ընկած երկիրը հանձնում է Պորի կառավարմանը56` 

վերադառնալով Հյուդասպես գետը, որտեղից նավատորմով պետք 

է հասներ Մեծ ծովը` Հնդկական օվկիանոս57: Այստեղ պարզվում է, 

որ Ալեքսանդրը Բակտրիայից մինչև Ինդոս գետն ընկած 

տարածքը՝ որպես սատրապություն, տվել էր Փիլիպոսին58, 

այսինքն` այս տարածքը, կարծես թե, համապատասխանում էր 

նախկին VII սատրապությանը: 

Գետի հոսանքն ի վար նավարկելիս Ալեքսանդրը 

հնազանդեցնում է բազմաթիվ հնդկական ցեղերի, այդ թվում նաև 

մալերին, օքսիդրակներին59, սոգդերին կամ սոդրերին60, 

օսադներին, իսկ Փիլիպոսի սատրապության սահմանները 

հասցրեց մինչև Ակեսինի (ներկայիս Տրիմաբը համարելով նրա 

շարունակությունը) և Ինդոսի միախառնվելու վայրը, որտեղից 

մինչև օվկիանոս ընկած տարածքի սատրապ էլ նշանակում է 

Պիթոնեսին` տալով նաև հնդկական հողի ողջ ծովափնյա գոտին61: 

Պիթոնեսի սատրապությունն էլ հենց համապատասխանում է XX 

սատրապության տարածքին: 

                                                 
55 Pliny, Natural History, Vol. II, with an English translation by H. Rackham, 

Cambridge-Massachusetts-London, 1947, Loeb Classical Library, VI, 62, p. 384; 

Бонгард-Левин Г. М., Бухарин М. Д., Вигасин А. А., Индия и античный мир, с. 219: 
56 Jacobs B., Die Satrapienverwaltung im Perserreich zur Zeit Darius’ III, Wiesbaden, 

1994, SS. 238-239. 
57 Արիանոս, էջ 205-206: 
58 Անդ, էջ 207, 235: Հմմտ. Curtius Rufus, Histories of Alexander the Great, p. 91. 
59 Տե՛ս նաև Ռուփոս, էջ 547; Страбон, с. 652; Плутарх, Александр, с. 423. 
60 Diodori Bibliotheca Historica, ed. L. Dindorfius, Vol. III, XVII, 102, 4, p. 204. 
61 Արիանոս, էջ 222: 

Ալեքսանդրը, շարունակելով իր երթուղին, հպատակեցնում է 

նաև հնդիկ տիրակալներ Մուսիկանին և Սամբիին (Çambhu?)62, 

որոնց անուններում արտացոլված են հին հնդկական ցեղեր 

Mūsikas-ի կամ Mausikas-ի և Sammas-ի անունները, ինչպես նաև 

Պատալա քաղաքը` ներկայիս Թատտան63: Պատալա քաղաքից 

Ալեքսանդրը գնում է դեպի Արաբիա գետը` ներկայիս Հաբը` 

նվաճելով արավաներ-արաբիտների64 և օրեյտների կամ 

օրիտների՝ «լեռնցիների» (ներկայիս Լաս Բելան) երկրները65: 

Այստեղից Ալեքսանդրը շարժվում է դեպի շոգ Գեդրոսիա66: 

Հասնելով մայրաքաղաք Պուրա (թերևս Բամփուրն է67)` 

Գեդրոսիայի (Մակայի68) սատրապ նշանակում է Սիբիրտիոսին` 

Կարմանիայի նախկին սատրապին. Սիբիրտիոսին ենթարկվում 

էին նաև արաքոսիացիները69: 

Մենք ամբողջությամբ մեջբերեցինք խնդրո առարկա 

դարաշրջանի Հնդկաստանի մասին անտիկ տեղեկություննները: 

Պարսկական սեպագիր արձանագրություններում Հնդկաստանը 

բազմիցս է հիշատակվում, սակայն այդ տեղեկությունները 

լրացուցիչ քննության հնարավորություն չեն տալիս: Այսպես, 

Բեհիսթունի արձանագրությունում հիշատակվում են Գանդարան, 

Սատտագյուտիան, Արաքոսիան և Մական այն դեպքում, երբ 

Հինդուշը հիշատակվում է ավելի ուշ շրջանի սեպագիր 

                                                 
62 Տե՛ս նաև Ռուփոս, էջ 561, 563; Страбон, с. 647; «The Cambridge History of India», 

Vol. I, p. 377. 
63 «History of Civilizations of Central Asia», Vol. II, pp. 85. 
64 «The Cambridge History of India», Vol. I, p. 380. 
65 Արիանոս, էջ 229; Diodori Bibliotheca Historica, ed. L. Dindorfius, Vol. III, XVII, 

104, 8; 105, 1-3, pp. 206-207; Arrian, Indica, 24, 1; 26, 1: Տե՛ս Бонгард-Левин Г. М., 

Бухарин М. Д., Вигасин А. А., Индия и античный мир, с. 277. 
66 Страбон, с. 670. 
67 Curtius Rufus, Histories of Alexander the Great, p. 80. 
68 Frye R., The History of Ancient Iran, p. 113; Jacobs B., Die Satrapienverwaltung im 

Perserreich zur Zeit Darius’ III, SS. 233, 248-249. 
69 Արիանոս, էջ 235; Ռուփոս, էջ 568: 

արձանագրություններում70: Միաժամանակ տեղեկանում ենք, որ 

Հինդուշը, Արաքոսիան և Քուշը՝ Եթովպիան, Սուզայի պալատների 

կառուցման համար փղոսկր են ուղարկել71: Պարզվում է նաև, որ մ. 

թ.ա. V դարում Նիպպուրի մոտ գտնվել են նաև հնդիկներից 

կազմված ռազմական գաղութներ72: 

Ահա այսպես են մեզ ներկայանում Աքեմենյան Պարսկաստանի XX 

սատրապության վարչական կացության և պատմա-

աշխարհագրական նույնացումների ու տեղադրությունների հարցերը: 
 

К ЛОКАЛИЗАЦИИ XX САТРАПИИ АХЕМЕНИДСКОЙ 

ПЕРСИИ 

Оганнес Хорикян 

(Резюме) 

В VI-IV вв. до н. э. Индийская сатрапия являлась одной из важных 

областей Ахеменидской державы. Разностороннее изучение античных 

первоисточников создают возможность для историко-географического 

определения и уточнения ее границ. В статье сделан вывод о том, что 

XX сатрапия (Индия) не являлась стабильной административной 

единицей и ее границы подвергались изменениям.  
 

ON THE LOCATION OF THE XX SATRAPY OF 

ACHAEMENID PERSIA 

Hovhannes Khorikyan 

(Summary) 

Indian Satrapy was one of the important districts of the Achaemenian 

Empire in the VI-IV centuries B. C. The comprehensive investigation of the 

ancient sources gives a chance to make historical-geographical accurate 

definitions, clarification of its boundaries. In the article we come to the 

conclusion, that XX Satrapy (India) wasn’t a stable administrative unit and 

its boundaries were changed. 

                                                 
70 Kent R., Old Persian, pp. 117, 136. 
71 Անդ, էջ 143: Տե՛ս նաև Дандамаев М., Ахеменидская империя..., с. 223. 
72 Дандамаев М. А., Месопотамия и Иран в VII-IV вв. до н.э., с. 351, 353. 


